
تیموتاوس ته د پولوس رسول لومړی

لیک

د کتاب پېژندنه

تیموتاوس د کوچنۍ اسیا یا اوسنۍ ترکیې څخه ؤ. د هغه مور

یهودۍ او پلار یې یوناني ؤ. تیموتاوس د پولوس رسول په وسیله په

عیسی مسیح باندې ایمان راوړ او د افسیس د کلیسا د یو ځوان مشر

په توګه یې پرمختګ وکړ. تیموتاوس په پولوس رسول باندې لکه د

خپل زوی په شان ګران ؤ او د زېري رسولو په ډېرو سفرونو کې به

یې هغه د ځان سره بېولو. پولوس رسول په تیموتاوس باندې پوره

باور درلود او د افسیس د کلیسا دروند مسوولیت یې هغه ته سپارلی

ؤ.

دا لیک په لومړۍ مرحله کې په کلیسا کې د غلطو عقیدو په هکله

خبرداری ورکوي او پولوس تیموتاوس ته حکم کوي چې د دې

غلط تعلیم مخنیوی وکړي او هغوی اصلاح کړي. هغه دروغجن

استاذان په دې عقیده وو چې مادي دنیا یوه د شرارت نه ډکه دنیا ده.

د هغوی په نظر خلاصون یوازې د یوې پټې او د راز نه ډکې پوهې

او د داسې کارونو په سرته رسولو سره لکه د ځینو خوړو څخه د

ځان ساتنې او د واده نه کولو له لارې تر‌لاسه کېدای شي.

همدارنګه په دې لیک کې هغه لارښوونې شاملې دي چې د

کلیسا د اداري او عبادتي کارونو په هکله دي او هغه ځانګړتیاوې

هم په کې بیان شوي دي چې د کلیسا مشران او خدمتګاران یې باید

ولري. په دې لیک کې پولوس تیموتاوس ته ویلي دي چې د

ایماندارانو د مختلفو ډلو لکه زړو او کونډو ښځو او د کلیسا د

مشرانو سره باید څنګه چلند وکړي.

تیموتاوس ځوان ؤ، خو خدای ورته نعمتونه ورکړي وو او هغه

یې د افسیس د کلیسا د لارښوونې دپاره ټاکلی ؤ. د دې لیک اصلي

مقصد دا دی چې زېری د ایماندارانو په ژوند کې عملي او ښکاره

بدلون راولي، نه دا چې تش په خولې د ایمان دعوه کوي. پولوس

تیموتاوس ته دا لارښوونه هم کوي چې څنګه باید خپل ژوند په

پاکوالي کې تېر کړي او د ایماندارانو دپاره باید نمونه او مثال اوسي.

د موضوعګانو لست

سلامونه: ‌۲-‌۱:‌۱

د کلیسا او د هغې د مشرانو دپاره لارښوونې: ۱:‌۳ - ۳:‌۱۶

تیموتاوس ته د هغه د خدمت په هکله لارښوونې او حکمونه: ۴

- ۶ فصلونه

 دا لیک د پولوس له خوا دی چې د عیسی مسیح رسول او ۱

زمونږ د خلاصوونکي خدای او عیسی مسیح په حکم چې زمونږه

 تیموتاوس ته چې په ایمان کې لکه زما ۲ هیله ده، ټاکل شوی دی، 

د رښتیني زوی په شان دی. زمونږ د پلار خدای او زمونږ د څښتن

عیسی مسیح فضل، رحم او سلامتي دې وي په تا باندې.

د غلطو تعلیمونو په هکله خبرداری

 کله چې زه مقدونیې ته په سفر روان وم، نو ستا نه مې په ۳

کلکه غوښتنه وکړه چې په افسیس کې پاتې شې، ځکه چې هلته

ځینې خلک غلط تعلیم ورکوي او ته باید هغوی ته حکم وکړې چې

 هغوی ته ووایه چې خپل وخت په ۴ د دې کار نه لاس واخلي. 

نکلونو او خپلو نیکونو په نه‌تمامېدونکو شجرو باندې نه ضایع کوي.

دا شیان یوازې د خلکو په منځ کې بحثونه رامنځته کوي، بلکې د

هېچا سره د خدای په کار کې چې د ایمان په وسیله تر‌سره کېدای

 د دې حکم مقصد هغه مینه ده چې د پاک ۵ شي، مرسته نه کوي. 

 خو ځینو ۶ زړه، پاک وجدان او سوچه ایمان سره پیدا کیږي. 

خلکو د دې شیانو څخه مخ واړاوه او خپل ځانونه یې په بې‌معنی

 هغوی غواړي چې د شریعت عالمان ۷ بحثونو کې راګېر کړل. 

اوسي، خو پرته له دې چې پوه شي چې څه وایي یا د څه شي په

هکله په ډاډه زړه خبرې کوي.

 مونږ پوهېږو چې شریعت ښه دی، خو که چېرې د هغه څخه ۸

 خو په دې هم باید ۹ په سمه او مناسبه توګه ګټه واخیستل شي. 

پوه شو چې شریعت د نېکانو دپاره جوړ شوی نه دی، بلکې د قانون

ماتوونکو او نافرمانه خلکو دپاره، بې‌دینه او ګناهکارانو، ناپاکانو او د

مقدساتو سپکوونکو، د هغو خلکو دپاره چې خپل مور او پلار وژني

 په جنسي لحاظ د بد‌اخلاقانو، بچه‌بازانو، د ۱۰ او د قاتلانو دپاره، 

غلامانو سوداګرو، دروغجنو، په دروغو شاهدي ورکوونکو او د هغه

 دا د ۱۱ چا دپاره جوړ شوی دی چې د سم تعلیم په خلاف دي. 

مبارک خدای د جلال نه ډک زېری دی چې ما ته راسپارل شوی

دی.

د خدای د رحم دپاره شکرګزاري

۱۲‏-۱۳ زه د خپل څښتن عیسی مسیح شکر کوم چې ما ته یې قوت

راکړی دی چې د هغه کار سرته ورسوم. که څه هم مخکې به ما کفر

ویلو او ځوروونکی او ظالم سړی وم، خو په ما باندې یې باور وکړ

او د خپل خدمت دپاره یې غوره کړم. په ما باندې رحم وشو، ځکه

 زمونږ ۱۴ چې ما په بې‌ایمانۍ او ناپوهۍ کې دا کارونه کړي وو. 

څښتن په ما باندې ډېر زیات فضل وکړ او هغه ایمان او مینه یې ما

 دا ۱۵ ته راکړه چې د عیسی مسیح سره په یووالي کې تر‌لاسه کیږي. 

خبره رښتیا او په پوره توګه د منلو وړ ده چې عیسی مسیح نړۍ ته

 خو له ۱۶ راغی چې ګناهکاران وژغوري او زه تر هغو ټولو بد یم. 

همدې امله په ما باندې رحم وشو، ترڅو عیسی مسیح خپل لوی

صبر ما ته چې تر ټولو ګناهکارانو بد یم، وښایي او د هغو ټولو

خلکو دپاره یو مثال اوسم چې وروسته به په هغه باندې ایمان

 اوس دې ابدي پاچا، ۱۷ راوړي او تلپاتې ژوندون به ومومي. 

نه‌فناکېدونکي، نه‌لیدونکي او یوازېني خدای ته تل ترتله عزت او

جلال وي! آمین.

 ای تیموتاوسه زما زویه، د هغو پېشګویانو له مخې چې پخوا ۱۸

ستا په هکله شوې دي، تا ته حکم کوم او هیله‌مند یم چې دا حکم

سرته ورسوې او د هغو څخه د وسلو په توګه په جګړه کې ښه کار

 او خپل ایمان او پاک وجدان ټینګ وساتې. ځینو خلکو ۱۹ واخلې 

چې د خپل وجدان خبره ونه منله، نو د هغوی د ایمان کشتۍ ډوبه

 په هغوی کې هیمناوس او سکندر شامل دي چې ما هغوی ۲۰ شوه. 

شیطان ته وسپارل، ترڅو دا زده کړي چې نور کفر ونه وایي.

د عبادت په هکله لارښوونې

 نو د هر څه نه مخکې زه په کلکه ستاسو نه غوښتنه کوم چې ۱

د ټولو خلکو دپاره زارۍ، دعاګانې، شفاعتونه او شکرګزاري وکړئ.

 د پاچاهانو او د واک د ټولو خاوندانو دپاره همداسې وکړئ، ۲

ترڅو مونږ په ټولو برخو کې د دیندارۍ او عزت سره یو سوله‌ییز او

 دا کار ښه دی او زمونږ خلاصوونکی خدای ۳ ارام ژوند وکړو. 

 هغه غواړي چې ټول خلک خلاصون ۴ ورباندې خوشحالیږي. 

 ځکه چې یو خدای دی او د خدای او ۵ ومومي او حقیقت وپېژني. 

انسانانو ترمنځ یو منځګړی دی او هغه عیسی مسیح دی چې په

 او خپل ځان یې د ټولو دپاره قربان کړ او دا په ۶ خپله انسان دی 

ټاکلي وخت کې ثابته شوه چې خدای غواړي ټول خلک خلاصون

 له همدې امله زه وعظ کوونکی او رسول وټاکل شوم. زه ۷ ومومي. 

خدای راولېږلم چې غیریهودیانو ته د ایمان او حقیقت په هکله تعلیم

ورکړم. زه رښتیا وایم او دروغ نه وایم.

 نو زه غواړم چې د هر عبادت په وخت کې دې سړي بې له ۸

قهر او دعوې څخه خپل سپېڅلي لاسونه پورته کړي او دعا دې

 همدارنګه ښځې دې هم د حیا او شرافت مناسب کالي ۹ وکړي. 

واغوندي، نه دا چې خپلې کمڅۍ جوړې کړي او په سرو زرو،

 بلکې ۱۰ مرغلرو او قیمتي کالیو باندې خپل ځانونه سینګار کړي، 

خپل ځانونه دې په ښو عملونو چې د دیندارو ښځو سره ښه

 پرېږدئ چې ښځې په ارامۍ او تابعدارۍ ۱۱ ښکاري، سینګار کړي. 

 زه اجازه نه ورکوم چې ښځې دې سړیو ته ۱۲ سره زده کړه وکړي. 

تعلیم ورکړي او یا دې په هغوی باندې واک او اختیار ولري، بلکې

 ځکه چې لومړی آدم پیدا شو او وروسته ۱۳ ښځه باید غلې اوسي، 

 او دا آدم نه ؤ چې وغولېده، بلکې ښځه وه چې وغولېدله او ۱۴ حوا 

 خو ښځې به د اولاد په راوړلو سره ۱۵ د خدای قانون یې مات کړ. 

خلاصون مومي، که چېرې هغوی په ایمان، مینه او پاکۍ کې ټینګې

پاتې شي او په خپل ځان باندې واک ولري.

د کلیسا د مشرانو وړتیاوې

 دا خبره رښتیا ده چې که چېرې څوک غواړي د کلیسا مشر ۱

 له دې امله د کلیسا مشر باید د ۲ شي، نو هغه د عزت کار غواړي. 

ملامتیا نه پاک وي، یوازې یوه ښځه ولري، هوښیار وي، په خپل

نفس باندې واک ولري، شریف او مېلمه‌پال وي او د تعلیم ورکولو

 هغه باید شرابي او جګړه‌مار نه، بلکې نرم مزاجه ۳ توان ولري. 

 هغه باید خپله ۴ وي، جنجالي نه وي او د پیسو سره مینه ونه لري. 

کورنۍ په ښه توګه اداره کړي او خپلو اولادونو ته داسې روزنه

 ځکه که ۵ ورکړي چې په ډېر درناوي سره د هغه منونکي اوسي. 

چېرې څوک نه پوهیږي چې خپله کورنۍ څنګه اداره کړي، نو هغه

۶ به څنګه وکولای شي چې د خدای په کلیسا باندې پام وکړي؟ 

 هغه باید نوی ایماندار نه وي، ځکه کېدای شي چې ډېر مغرور شي

 برسېره پردې، هغه ۷ او د شیطان په شان محکوم وګرځول شي. 

باید د کلیسا نه دباندې خلکو کې نېک نوم ولري، ترڅو سپک او

رسوا نه شي او د شیطان په دام کې ونه لویږي.

د کلیسا د خادمانو وړتیاوې

 همدارنګه د کلیسا خادمان باید عزتمن خلک وي، دوه‌ژبي او ۸

دوه‌مخي نه وي، ډېر شراب دې ونه څښي او د پیسو حرص ورسره

۱۰  هغوی باید په پاک وجدان سره د ایمان راز وساتي.  ۹ نه وي. 

 هغوی دې اول وازمایل شي او که چېرې هغوی بې‌عیبه ثابت شي،

 همدارنګه ۱۱ نو بیا یې پرېږدئ چې د خادم په توګه خدمت وکړي. 

د هغوی ښځې هم باید عزتمنې وي، غیبت دې نه کوي، بلکې

 خادم دې یوازې د ۱۲ هوښیارې او په هر کار کې وفادارې اوسي. 

یوې ښځې خاوند وي او خپل اولادونه او خپله کورنۍ باید په ښه

 ځکه کوم کسان چې د کلیسا د خادمانو په توګه ۱۳ توګه اداره کړي. 

کار کوي، هغوی به د خپلو ځانونو دپاره لوړ مقام تر‌لاسه کړي او په

هغه ایمان کې چې په عیسی مسیح باندې یې لري ډېره زړه ورتیا

تر‌لاسه کړي.

د ایمان تر ټولو لوی راز

 زه په دې هیله یم چې زر تا ته درشم، خو بیاهم تا ته دا ۱۴

 که چېرې زما په راتګ کې ځنډ رامنځته شي، نو ته ۱۵ شیان لیکم. 

به په دې لیک سره پوه شې چې خلک د خدای په کورنۍ کې چې د

ژوندي خدای کلیسا او د رښتینولۍ پایه او بنیاد دی، څنګه چلند

 دا ټولو ته څرګنده ده چې زمونږ د دیندارۍ راز څومره ۱۶ وکړي. 

لوی دی:

هغه ښکاره شو د انسان په شکل

په وسیله د روح القدس

د هغه رښتینولي شوله ثابته

هغه ولیدل شو د فرښتو له خوا

اعلان وشو د هغه په هکله ټولو قومونو ته

په دنیا کې خلکو راوړ په هغه باندې ایمان

او هغه بوتلل شو پورته په جلال کې

د خدای څخه د لرې کېدلو په هکله پېشګویي

 روح القدس په ښکاره توګه وایي چې په اخرو زمانو کې به ۱

ځینې خلک ایمان له لاسه ورکړي او د بې‌لارې کوونکو روحونو او

 داسې تعلیمونه به د هغو ۲ شیطاني تعلیمونو پیروي به کوي. 

دروغجنو خلکو د ریاکارۍ له امله وي چې وجدان یې مړ شوی

 هغوی به خلک د واده څخه منع کوي او هم به یې د هغو ۳ وي. 

خوړو څخه منع کوي چې خدای پیدا کړي دي، ترڅو هغه

ایمانداران چې په حقیقت باندې پوهیږي، په شکرګزارۍ سره یې

 هر څه چې خدای پیدا کړي دي، هغه ښه دي او د هېڅ ۴ وخوري. 

۵ شي څخه چې په شکرګزارۍ سره قبول شي، باید انکار ونه شي، 

 ځکه چې هغه د خدای په کلام او دعا سره پاک شوي دي.

د عیسی مسیح ښه خدمتګار

 تیموتاوسه، که چېرې ته هغه شیان خویندو او ورونو ته ور په ۶

یاد کړې چې ما ورته اشاره وکړه، نو ته به د عیسی مسیح یو ښه

۱۲ / ۲۲ Copyrighted material from afghanbibles.org.  Not for reprint/publishing purposes.

https://afghanbibles.org/pus/pashto-bible


خدمتګار یې چې د ایمان په پیغام او هغه حقیقي تعلیم باندې چې تا

 د بې‌دینه او د بې‌ګټې ۷ پرې عمل کړی دی، روزل شوی یې. 

نکلونو نه ځان لېرې ساته او د هغې په ځای خپل ځان د دیندارۍ د

 ځکه جسماني تمرین او روزنه یو څه ګټه ۸ ژوند دپاره وروزه. 

لري، خو د دیندارۍ تمرین او روزنه په هر لحاظ ګټه لري، ځکه چې

۹ هغه هم د دې ژوند او هم د راتلونکي ژوند دپاره یوه وعده ده. 

 له همدې امله مونږ ۱۰  دا خبره رښتیا او په پوره توګه د منلو وړ ده. 

زحمت وباسو او هلې ځلې کوو، ځکه چې زمونږ هیله هغه ژوندي

خدای ته ده چې د ټولو خلکو او په ځانګړې توګه د ایماندارانو

خلاصوونکی دی.

۱۲  د دې شیانو په هکله هغوی ته حکم او لارښوونه کوه.  ۱۱

 هېڅوک دې تا ته په دې خاطر چې ځوان یې په سپکه سترګه ونه

ګوري، بلکې د ایماندارانو دپاره په خبرو، چال چلند، مینه، ایمان او

 ترڅو چې زه راځم، نو خلکو ته د ۱۳ پاکۍ کې یو مثال اوسه. 

خدای د کلام په لوستلو، نصیحت کولو او تعلیم ورکولو بوخت اوسه.

 د هغه روحاني نعمت په هکله مه بې‌پروا کېږه چې تا ته د ۱۴

پېشګویۍ په وسیله د کلیسا د مشرانو له خوا په تا باندې د لاس

 په دې شیانو باندې عمل ۱۵ ایښودلو په وخت کې درکړل شوی دی. 

کوه او خپل ځان دې هغو ته وقف کړه، ترڅو ټول ستا پرمختګ

 خپل ځان او خپل تعلیم ته پام کوه او په هغې باندې ۱۶ وویني. 

ټینګ ولاړ اوسه. ځکه که چېرې داسې وکړې، نو ته به هم خپل

ځان او هم هغه خلک چې ستا خبرو ته غوږ نیسي، وژغورې.

د ایماندارانو په وړاندې د تیموتاوس چلند

 مشر سړي ته هېڅکله سختې خبرې مه کوه، بلکې هغه داسې ۱

هڅوه لکه چې ستا خپل پلار وي او د ځوانانو سره لکه د ورونو په

 د زړو ښځو سره لکه د میندو په شان او د ځوانو ۲ شان چلند کوه. 

ښځو سره په پوره پاکۍ لکه د خپلو خویندو په شان چلند کوه.

د کونډې ښځې سره چلند

 د کونډو ښځو چې په رښتیا سره څوک نه لري، پام او عزت ۳

 که چېرې کونډه اولادونه او یا لمسیان ولري، نو د ټولو نه ۴ کوه. 

مخکې هغوی باید د خپلې کورنۍ په وړاندې خپل دیني مسوولیت

وپېژني او د خپل مور او پلار حق ادا کړي، ځکه چې په دې کار

 کومه ښځه چې په رښتیا سره کونډه ۵ باندې خدای خوشحالیږي. 

وي او څوک نه لري، هغه خدای ته هیله لري او شپه او ورځ په

 خو کومه کونډه چې عیاشي کوي، که هغه ۶ زارۍ او دعا اخته وي. 

 هغوی ته دا لارښوونې ۷ ژوندۍ هم وي خو په حقیقت کې مړه ده. 

وکړه، ترڅو هېڅوک په هغوی کې کومه غلطي او ملامتیا پیدا نه

 که چېرې څوک د خپلو خپلوانو او په ځانګړې توګه د ۸ کړي. 

خپلې کورنۍ په غړو باندې پام نه کوي، نو هغه د ایمان نه منکر دی

او تر بې‌ایمانه هم ډېر بد دی.

 هغه کونډه دې د کونډو په لست کې ولیکل شي چې عمر یې ۹

 هغه باید د ۱۰ د شپېتو کالو نه کم نه وي او یوځل واده شوې وي. 

خپلو ښو کارونو له امله مشهوره وي: هغې خپل اولادونه روزلي وي،

مېلمه‌پالنه یې کړې وي، په عاجزۍ سره د خدای د خلکو خدمت

کړی وي، د دردمنو خلکو سره یې مرسته کړې وي او خپل ځان یې

د هر ډول ښه کار دپاره وقف کړی وي.

 خو د ځوانو کونډو نومونه په لست کې مه لیکه، ځکه کله ۱۱

چې د هغوی نفساني غوښتنې هغوی د مسیح نه لېرې کړي، نو بیا

 په دې ډول هغوی خپل ځانونه د ۱۲ غواړي چې واده وکړي. 

قضاوت لاندې راولي، ځکه چې خپله لومړنۍ وعده یې ماته کړې

 برسېره پردې، هغوی په دې عادت کیږي چې بېکاره اوسي ۱۳ ده. 

او کور په کور وګرځي، نه یوازې بېکاره بلکې غیبت کوي او د نورو

په کارونو کې لاس وهنه کوي او د هغو شیانو په هکله چې لازمه نه

 نو زما مشوره دا ده چې ځوانې کونډې دې واده ۱۴ ده خبرې کوي. 

وکړي، اولادونه دې راوړي او د خپل کور کارونه دې تنظیم کړي او

زمونږ مخالفینو ته موقع ورنه کړي چې بدې خبرې ورپسې وکړي.

 ځکه چې ځینې کونډې لا د مخکې نه بې‌لارې شوې دي او د ۱۵

 که چېرې د یوې ایماندارې ښځې په ۱۶ شیطان په لاره روانې دي. 

خپلوانو کې کونډې ښځې وي، نو هغه دې په خپله د هغوی سره

مرسته وکړي او په کلیسا باندې دې بار نه اچوي، ترڅو کلیسا د هغو

کونډو سره مرسته وکړي چې په رښتیا څوک نه لري.

د کلیسا د مشرانو مسوولیت

 د کلیسا هغه مشران چې خپله وظیفه په ښه توګه سرته ۱۷

رسوي هغوی د دوه چنده عزت او تنخوا لایق دي، په ځانګړې توګه

۱۸ هغوی چې د کلام په اورولو او تعلیم ورکولو کې زحمت وباسي. 

 ځکه چې د خدای کلام وایي: »تاسو د غوبل کولو په وخت کې د

غویي خوله مه تړئ.« او په بل ځای کې وایي: »مزدور د خپلې

 د کوم مشر په خلاف چې تور لګول کیږي ۱۹ مزدورۍ حقدار دی.« 

هغه مه منه، خو دا چې دوه یا درې شاهدان ورباندې شاهدي

 هغوی چې ګناه کوي، نو د ټولې کلیسا په مخکې یې ۲۰ ورکړي. 

ملامته کړه، ترڅو د نورو دپاره د عبرت سبب شي.

 زه د خدای او عیسی مسیح او د غوره شویو فرښتو په ۲۱

حضور کې تا ته حکم کوم چې په دې لارښوونو باندې پرته له

۲۲ تعصب نه عمل کوه او په هېڅ کار کې د هېچا طرفداري مه کوه. 

 څښتن ته د خدمت دپاره په هېچا باندې په لاس ایښودلو کې بیړه

مه کوه او د نورو په ګناهونو کې مه شریک کېږه. خپل ځان پاک

 له دې نه وروسته یوازې اوبه مه څښه، بلکې د خپلې ۲۳ وساته. 

معدې په خاطر لږ لږ شراب هم څښه، ځکه چې ته زیات وختونه

ناروغه کېږې.

 د ځینو خلکو ګناهونه ښکاره دي او هغوی قضاوت ته ۲۴

 همدارنګه د ۲۵ رسوي، خو د نورو ګناهونه به وروسته ښکاره شي. 

خلکو ښه کارونه هم په ښکاره لیدل کیږي او که دا کارونه په پټه هم

شوي وي، نو یوه ورځ به ښکاره شي.

د بادارانو سره د غلامانو چلند

 هغوی چې د غلامۍ د جغ لاندې دي، خپل باداران دې د ډېر ۱

درناوي لایق وګڼي، ترڅو د خدای نوم او زمونږ تعلیم بدنام نه شي.

 هغه غلامان چې باداران یې ایمانداران دي، هغوی دې په دې ۲

خاطر د هغوی بې‌احترامي نه کوي چې هغوی ایمانداران ورونه دي،

بلکې باید د هغوی ښه خدمت وکړي، ځکه کوم خلک چې د هغوی

د خدمت نه ګټه اخلي، هغوی ایمانداران او زړه ته نژدې خلک دي.

غلط تعلیم او د مال او دولت سره مینه

نو باید دا تعلیم خلکو ته ورکړل شي او هغوی وهڅول شي،

ترڅو په دې باندې عمل وکړي.

 که چېرې څوک غلط تعلیم ورکوي او زمونږ د څښتن عیسی ۳

مسیح د سمو خبرو او د هغه تعلیم سره چې د دیندارۍ سره سمون

 نو هغه ډېر مغرور دی او په هېڅ شي نه ۴ لري، موافق نه وي، 

پوهیږي. هغه په لېونتوب سره بحثونه خوښوي او دا خوښوي چې د

لغتونو په سر شخړه وکړي. دا شیان د بخیلۍ، بې‌اتفاقۍ، تهمت او

 دا د هغو خلکو په منځ کې د دوامداره ۵ بدګمانۍ سبب کیږي. 

بحثونو سبب کیږي چې خیالونه یې خراب او د حقیقت نه لېرې دي

او هغوی ګومان کوي چې دینداري د شتمنۍ د لاس ته راوړلو دپاره

۷  خو د قناعت سره دینداري ډېرې ګټې لري،  ۶ یوه وسیله ده. 

 ځکه چې مونږ دې دنیا ته څه نه دي راوړي او نه د دې دنیا نه د

 خو که چېرې مونږ خواړه او کالي ۸ ځان سره کوم څه وړلی شو. 

 خو کوم خلک چې غواړي ۹ ولرو، نو په هغو باید قناعت وکړو. 

شتمن شي، نو هغوی د وسوسو او ډول ډول بې‌معنی او تاوان

رسوونکو غوښتنو په دام کې چې خلک د تباهۍ او هلاکت خواته

 ځکه چې د پیسو سره مینه کول د ډېرو بدیو ۱۰ بیایي، راګېریږي. 

بنیاد او سرچینه ده. ځینو خلکو چې د پیسو سره ډېر شوق پیدا کړی

دی، نو خپل ایمان یې له لاسه ورکړی دی او په ډېرو غمونو یې

خپل زړونه سوري سوري کړي دي.

د تیموتاوس وظیفې

 خو ای د خدای استازیه، ته د دې ټولو شیانو نه لرې اوسه. د ۱۱

۱۲ عدالت، دیندارۍ، ایمان، مینې، صبر او زغم او نرمۍ کوښښ کوه. 

 د ایمان په جنګ کې ښه وجنګېږه او تلپاتې ژوندون تر‌لاسه کړه،

ځکه چې ته خدای د هغه تلپاتې ژوندون دپاره غوره کړی یې چې د

ډېرو شاهدانو په حضور کې په ښه ډول د خپل ایمان اقرار وکړې.

 زه تا ته د هغه خدای په حضور کې چې ټولو شیانو ته ژوند ۱۳

ورکوي او د عیسی مسیح په حضور کې چې د پانتیاس پیلاتوس په

 چې د زړه نازړه کېدلو پرته ۱۴ مخکې یې ښه اقرار وکړ، حکم کوم 

دې حکم ته غاړه کېږدې. نو بیا به د اوس نه زمونږ د څښتن عیسی

مسیح د بېرته راتللو پورې هېڅوک په تا کې کومه ملامتیا پیدا نه

 نو مبارک خدای چې یوازېنی واکمن، د پاچاهانو پاچا او د ۱۵ کړي. 

څښتنانو څښتن دی، هغه به د عیسی مسیح راتلل په یو مناسب

 خدای چې یوازې غیر فاني دی او په ۱۶ وخت کې ښکاره کړي. 

هغه نور کې اوسیږي چې هېڅوک نه شي کولای هغه ته ورنژدې

شي او هېچا هېڅکله هغه نه دی لیدلی او نه یې لیدلی شي، عزت او

قدرت دې ترتله د هغه وي! آمین.

 د دې دنیا شتمنو خلکو ته حکم وکړه چې نه دې مغرور ۱۷

کیږي او نه دې فاني مال او دولت ته کومه هیله ولري، بلکې خدای

ته دې هیله ولري چې هر څه مونږ ته پرېمانه راکوي چې خوند

 هغوی ته حکم وکړه چې نېک کارونه وکړي او په ۱۸ ترې واخلو. 

ښو کارونو کې شتمن شي او سخیان اوسي او دې ته تیار اوسي چې

 په دې ډول به هغوی د خپلو ځانونو ۱۹ نورو ته هم برخه ورکړي. 

دپاره یوه خزانه جوړه کړي چې د راتلونکې دپاره یو ښه بنیاد وي،

ترڅو هغوی وکولای شي چې رښتینی ژوند لاس ته راوړي.

 ای تیموتاوسه، هغه څه چې تا ته درسپارل شوي دي، د هغه ۲۰

ساتنه کوه. د بې‌دینه خبرو او بېځایه بحثونو څخه چې په غلطۍ سره

 د دې خبرو په اقرار کولو ۲۱ ورته »پوهه« ویل کیږي، ځان وساته. 

سره ځینو خلکو خپل ایمان له لاسه ورکړی دی.

په تاسو ټولو دې د خدای فضل وي.

